
BASES DO SORTEO PROGRAMA ‘UN SELFIE CONTRA O MAL AMOR’ 

  

A Secretaría Xeral da Igualdade (en adiante a organización), en colaboración coas 

universidades de Santiago de Compostela, A Coruña e Vigo e xunto coas entidades 

Abanca Obra Social e El Corte Inglés, acaba de deseñar o programa UN SELFIE CONTRA 

O MAL  AMOR, unha campaña de sensibilización e información, coa que pretende 

loitar contra a violencia de xénero entre o alumnado universitario galego. 

Neste sentido, co obxectivo de implicar a este público mozo na concienciación e na 

necesidade de loitar contra esta lacra social, a Administración Autonómica convoca o 

sorteo UN SELFIE CONTA O MAL AMOR, que consistirá na participación de mozas e 

mozos, integrantes do Sistema Universitario de Galicia, que amosen mediante un selfie 

a súa condena e rexeitamento da violencia de xénero. 

  

Datas de comezo e finalización do concurso e ámbito xeográfico 

A participación no presente concurso comeza o día 23 de novembro, ás 08:00 h, e 

rematará o 14 de decembro ás 23:59 h. Poderase participar só nese período de tempo. 

A campaña está dirixida a mozos e mozas residentes en España e realizarase nos sete 

campus universitarios galegos. 

A Secretaría Xeral da Igualdade resérvase o dereito a aprazar ou ampliar o período do 

concurso se o considerase oportuno. 

  

Normas e condicións para participar 

Poderán participar no concursos aquelas persoas maiores de 18 anos, que estean 

matriculadas en  calquera das tres universidades do Sistema Universitario Galego e que 

dispoñan dun perfil en Facebook e/ou perfil en Twitter. 

Para participar, proponse que acheguen un selfie, no que amosará un lema, unha frase 

ou unha imaxe de rexeitamento da violencia de xénero. 

As persoas participantes deberán cubrir todos os datos que aparecen no formulario de 

participación, ao que accederán no momento no que suban o seu selfie á rede social 

da entidade organizadora. 

Só se permitirá un formulario por persoa. 

  



DATOS DA PERSOA PARTICIPANTE: 

NOME: ------------------------------------------  APELIDOS: -------------------------------------------- 

DNI/NIF: ----------------------------------------CORREO ELECTRÓNICO: ------------------------ 

TELÉFONO: ------------------------------------ 

UNIVERSIDADE E CAMPUS ONDE ESTUDA: ---------------------------------------------------- 

  

O concurso constará dos seguintes pasos: 

1.- A persoa participante toma un selfie de si mesma, soa ou acompañada. 

2.- Unha vez enviado o selfie, deberá aceptar as presentes bases mediante un 

formulario ao que accederá no momento en que desexe subir o selfie. 

3.- A persoa participante recibirá unha mensaxe de correo electrónico confirmando 

que a súa participación foi aceptada, así como o link do site no que se atopa o selfie 

participante. 

Non poderán participar as persoas que infrinxan as políticas actuais de Facebook e 

Twitter, nin aquelas que empreguen linguaxe ou imaxes inapropiadas  para a finalidade 

da campaña. 

A Secretaría Xeral da Igualdade resérvase o dereito de efectuar cambios na campaña 

durante o seu desenvolvemento, de producirse algunha causa que lle impida levala a 

bo termo ou co fin de mellorar o seu avance. 

Selección das persoas gañadoras e modalidade de sorteo 

De entre todas as solicitudes enviadas, a Organización elixirá aleatoriamente as 

persoas gañadoras, a través dun sistema de selección automática durante o DÍA-MES. 

A notificación á persoa gañadora farase mediante correo electrónico e/ou chamada 

telefónica, e publicarase tamén na páxina http://igualdade.xunta.es/es o DÍA-MES 

antes das 15,00 horas. Para estes efectos, a participación no sorteo implica a 

autorización da publicación do nome e apelidos da persoa participante, no caso de 

resultar gañadora do sorteo. 

Se a persoa gañadora non fai efectivo o seu premio no prazo que se lle indique, 

considerarase que renuncia a el. 

Valor e natureza do premio ofrecido 

http://igualdade.xunta.es/es


Todos os selfies participarán nun sorteo de sete tarxetas regalo cedidas por El Corte 

Inglés, unha por campus universitario, valoradas cada unha en 100 euros. 

As persoas gañadoras deberán acreditar ante a Secretaría Xeral da Igualdade a súa 

condición de estudante universitario/a coa tarxeta de estudante ou resgardo da 

matrícula do presente curso académico 2015-2016. 

Posteriormente, poderán recoller os premios en calquera dos centros El Corte Inglés 

de Galicia, comunicándoo previamente ao Departamento de Dirección de El Corte 

Inglés de Santiago de Compostela, chamando ao teléfono 981 527 200. 

As tarxetas regalo non teñen caducidade e poderán ser utilizadas dunha soa vez ou a 

modo de moedeiro, existindo como únicas limitacións de uso os servizos de fotomatón 

e os parques infantís, que requiren moedas  en metálico para o seu funcionamento. 

Protección de datos de carácter persoal 

Infórmase de que os datos subministrados polas persoas participantes 

serán  recompilados nun arquivo automatizado de datos de carácter persoal, sendo a 

Secretaría Xeral da Igualdade titular e responsable de tal ficheiro, co obxectivo de: 

 Xestionar a participación das persoas participantes e pórse en contacto con 

elas. 

 Comunicarlles que resultaron gañadoras do sorteo. 

As persoas participantes poderán modificar, rectificar ou cancelar os seus datos 

dirixíndose ao correo electrónico da Secretaría Xeral da Igualdade: 

(igualdade@xunta.es). A organización garante o estrito cumprimento da Lei orgánica 

15/1999 de protección de datos de carácter persoal e a Lei 34/2002 da seguridade da 

información e correo electrónico. Mediante a aceptación das presentes bases legais, a 

persoa participante outorga o seu consentimento expreso a que a organización poida 

contactar con ela vía mail ou chamada telefónica, no caso de ter sido elixida como 

gañadora. A persoa participante outorga o seu consentimento expreso para que a 

organización publique o seu nome e a imaxe coa que participou no programa UN 

SELFIE CONTRA O MAL AMOR nas distintas canles de comunicación e sen que xere á 

persoa participante ningún dereito de reembolso. 

  

Cesión de dereitos de imaxe e propiedade intelectual 

Os datos persoais que se deberán cubrir nas bases do sorteo serán obtidos 

directamente da persoa participante. Non se utilizarán para fins comerciais nin para 

cesión a terceiros, unicamente poderán utilizarse os nomes e os selfies das persoas 

mailto:igualdade@xunta.es


participantes nas canles de comunicación da entidade organizadora coa finalidade de 

xestionar a participación no programa UN SELFIE CONTRA O MAL AMOR. 

A persoa participante garante que é a única titular e propietaria dos dereitos de 

propiedade intelectual do selfie enviado, que este é orixinal e que está libre de 

dereitos a favor de terceiros, exonerando a organización de calquera reclamación 

sobre este aspecto. 

As persoas participantes no concurso ceden á organización os dereitos de explotación 

do selfie, no que sempre se indicará a autoría, incluíndo os dereitos de: uso, difusión, 

distribución, exhibición, comunicación pública, divulgación e reprodución do mesmo 

unicamente para fins relacionados co presente programa e a súa difusión , así como o 

dereito de transformación na medida necesaria para publicalo nos perfís oficiais da 

organización nas redes  sociais e nas páxinas web oficiais, prensa material,  etc., co fin 

de promocionar e incentivar a participación. 

Penalizacións no caso de uso fraudulento: 

Entenderase como uso fraudulento, os comportamentos que se detecten como 

aparentemente abusivos ou mal intencionados. 

A constatación de calquera destas prácticas ou calquera incumprimento legal suporá a 

non admisión no programa. 

A Secretaría Xeral da Igualdade resérvase a facultade de interpretar os presentes 

termos e condicións legais. 

  


